COFNODION CYNGOR CYMUNED DYFFRYN ARDUDWY A TALYBONT A GYNHALIWYD YN NEUADD GYMUNEDOL, DYFFRYN ARDUDWY AM 7.30 O’R GLOCH  05.09.17
9.1  YMDDIHEURIADAU

Cyng. John Ceri Evans, John Ellis Williams.
9.2  PRESENNOL
Cyng. Edward Griffiths (Cadeirydd), Emrys Jones (Is-Gadeirydd), Sian Edwards, Steffan Chambers, Sion Ifor Williams, Margretta Cartwright, Edward Williams, Mike Tregenza, Owen Gwilym Thomas ar Cyng. Eryl Jones-Williams (Cyngor Gwynedd).
9.3  CYHOEDDIADAU’R CADEIRYDD

Ar ran y Cyngor dymunodd y Cadeirydd gwellhad buan i’r Cyng. John Ceri Evans yn dilyn ei ddamwain diweddar.
Ar ran y Cyngor diolchodd y Cadeirydd i bawb a fuodd yn gwneud y gwaith tacluso o amgylch y Gofeb.

9.4   COFNODION
Derbyniwyd cofnodion o gyfarfod  Gorffennaf 4ydd ag Awst 15ed 2017 fel rhai cywir. 

9.5  MATERION YN CODI O’R COFNODION

Nid oedd ddim materion yn codi o’r cofnodion.
9.6  DATGAN BUDDIANT
Nid oedd neb yn datgan buddiant ar unrhyw fater.
9.7  MATERION CYNGOR  GWYNEDD 

Adroddodd y Cyng. Eryl Jones Williams ei fod ers y cyfarfod diwethaf wedi mynychu y canlynol:- Groffennaf 4ydd CIC Bae Colwyn, 5ed 9-2 Ffordd Gwynedd, Caernarfon, 7-10 Llywodraethwyr Ysgol Ardudwy, Harlech, 7ed tai, Tywyn, 11eg cyfarfod gofal, Caernarfon, 13eg cyfarfod Cynghorwyr cylch Dolgellau, 14eg hyfforddiant Deddf Diogelu Data, Penrhyn, 17eg fforwm craffu linc fidio, Dolgellau, 18ed neuadd bentref, 19eg hyfforddiant TG, Penrhyn, 25ain cyfarfod difib neuadd bentref, 26ain  9-12 trwyddedu, Caernarfon, 1-4 brifio gofal. Awst - Teithiau actif, Bermo, agoriad pont newydd, Dinas Mawddwy, 8ed cyfarfod adfywio, neuadd bentref, 17eg iechyd meddwl Ysbyty Dolgellau, 21ain hyfforddiant CPR, neuadd bentref, 22ain trwyddedu tacsi, Caernarfon.

Mae y Cyngor Iechyd Cymunedol yn brydersu bod Llywodraeth Cymru eisiau gwneud i ffwrdd gyda’r grwp gwarchodwyr iechyd yn ei ffurf presennol a creu grwp gwarchodwyr iechyd a gofal cymunedol newydd ag yn pwyso am gefnogaeth i gadw y CIC. Mae Cynghorwyr Gwynedd wedi cael gwybod yn sicr bydd torriadau ychwanegol ag arbedion effeithiolrwydd eu angen yn y pump mlynedd nesa a mae gan Gynghorwyr yn gallu rhoi eu barn ynglyn a rhai torriadau, ond ddim arbedion effeithiolrwydd. Wedi arbed arian dros nifer o flynyddoedd bydd torriadau newydd a arbedion effeithiolrwydd y Cyngor yn brathu yn galed, hyd yn hyn does dim cynnigion wedi cael eu gwneud. Cynghorwyr ardal Dolgellau o Lanbedr i Ddinas Mawddwy wedi pleidleisio y mater ddaeth i’r brig oedd gwell band eang a derbyniad ffon symudol yn yr ardal, ‘roedd cysylltiad a ymgyfnewid trafnidiaeth, darpariaeth gofal, partneriaeth twristiad ar y cyd, pwyso am well swyddi yn Llanbedr, diffyg tai rhent a problemau gyda casglu ysbwriel yn uchel ar y rhestr ond ddaru neb bleidleisio am well gorfodaeth parcio!!  Fe wnaeth Llywodraethwyr Ardudwy gefnogi fi ag Aled i wneud Ysgol Ardudwy lle ddylai gwell cymraeg i rhai di gymraeg gael ei sefydlu wrth ofyn am arian ychwanegol gan Gwynedd. Mae disgyblion di gymraeg yn mynd i Borthmadog am well gwersi cymraeg. ‘Rwyf wedi mynychu sawl cyfarfod ynglyn ar ymchwiliad i cyfleusterau iechyd gan gynnwys diffyg gwelau ysbyty, pelydr x a uned mananafiadau i ardal Blaenau ar y 4ydd o Fedi. Mae canllawiau caeth pan yn cadw gwybodaeth ynglyn ag etholwyr sydd yn gofyn am help Cynghorydd a dylai yr holl wybodaeth fod yn ddiogel o dan ganllawiau Gwybodeath Comisiynydd. Fe wnaeth Teithio Actif yn Bermo ddelio yn benodol gyda cynlluniau o’r Last Inn i’r traphont. Fe wnaeth y gymuned yn Dinas Mawddwy godi arian i adnewyddu pont droed ag o ganlyniad fe wnaeth Gwynedd, y Parc Cenedlaethol a.y.yb. gyfranu hefyd. ‘Rwyf yn siwr bydd y Cyng. O.G. Thomas a Steff Chambers yn adrodd ar y neuadd bentref, difib a cyfarfodydd adfywio. ‘Roedd amryw wedi mynychu hyfforddiant CPR y difib gan gynnwys








491.......................................Cadeirydd

Ymweliad gan Liz Saville Roberts A.S. Cefais wahoddiad i gyfarfod ymwybyddiaeth iechyd meddwl gyda’r GIC, Heddlu a.y.y.b yn Dolgellau pan oedd iechyd meddwl yn mysg dynion yn bennaf ffermwyr yn cael ei amlygu ynghyd a prinder cyfleusterau i fobl ifanc gyda problemau iechyd meddwl. Mae yr Ysbyty yn ymgyrchu am fwy o ymwybyddiaeth. Fe wnaeth Alun Elidir siarad am ei broblemau personnol ar angen i siarad yn well na dioddef yn ddistaw. Mae Dwr Cymru o’r diwedd wedi trwsio twll archwilio a oedd yn creu peryg baglu yn Ffordd y Stesion. ‘Rwyf wedi codi y mater o dwr yn diferiad trwy y wal ger y garej ganol i Adran y Priffyrdd. Fe es gyda Liz Haynes i’r llwybr sydd yn rhedeg heibio y Gromlech ac fe addawodd i gael contractwyr i wneud y gwaith a byddai yn talu am hyn allan o’r chyllideb a mae problemau gyda tyfiant o dir cyfagos. ‘Rwyf wedi derbyn sawl cwyn ynglyn a diffyg signal ffon symudol a mae Vodafone wedi datgan bydd eu mast i fyny ag yn rhedeg yn mis Hydref ... ond fe gredaf hyn pan y welaf o. ‘Rwyf ar gael ar 01341242758 neu 07340035378 neu e.joneswilliams@btinternet.com. Cytunwyd i anfon at yr Adran Priffyrdd ynglyn ar dwr sydd yn dod i’r ffordd ger Y Bryn.

9.8  CEISIADAU CYNLLUNIO 
Adeiladu ffordd newydd mewn toriadau a grewyd yn bwrpasol ac ar arglawdd sydd tua 1.5km o hyd tua’r gorllewin o Lanbedr, sy’n gadael yr A496 i’r gogledd o Lanbedr yn agos at y gwaith trin carthion ac yn pontio’r Afon Artro a Ffordd Mochras i ailymuno a’r A496 yn agos at Llwyn y Pin - Tir i’r Gorllewin o Bentref Llanbedr, Llanbedr (NP5/62/399)

Cytunodd yr Aelodau yn unfrydol i gefnogi y cais uchod er lles economaidd y gymuned ond eu bod yn bryderus bod ddim cylchfan wedi cael ei gynnwys yn y cynllun yn enwedig ar y groesffordd sydd yn mynd lawr am Mochras. Hefyd byddant yn falch o weld arwyddion clir mewn mannau priodol er mwyn hyrwyddo y pentref ar mannau o bwys sydd i fyny yn y cymoedd.
Ceisiadau Cynllunio a penderfyniad arnynt
Ddim wedi dod i law ers y cyfarfod diwethaf
9.9  MATERION YN CODI  

A  Cynllun Cyllideb
Adroddwyd bod £21,074.28 wedi cael ei wario ers cychwyn y flwyddyn ariannol newydd a bod hyn yn £2,635.97 o wariant yn llai na oedd wedi cael ei glustnodi yn y gyllideb am y flwyddyn. 
B   Grwp Gwella Dyffryn Ardudwy a Talybont
Cafwyd wybod gan y Cyng. Steffan Chambers bod cyfarfod o’r uchod wedi cael ei gynnal ar yr 8ed o Awst yn y neuadd bentref. Bu trafodaeth ynglyn ag archebu diffibulator i Talybont ac adroddodd y Clerc ei bod wedi derbyn e-bost gan Mrs Amanda Matthews ar ran y Grwp uchod yn gofyn am gyfraniad gan y Cyngor ac adroddodd y Clerc ei bod wedi ymateb yn gofyn faint o arian oeddynt wedi ei gasglu yn barod rhag ofn byddai y Cyngor yn fodlon rhoi y gweddill er mwyn archebu un cyn gynted a phosib. Ar ol trafodaeth cytunwyd i aros tan mis nesa cyn rhoi cyfraniad nes bydd y Cyngor yn gwybod lle yn union mae y diffibulator hwn yn mynd i gael ei osod ag hefyd eisiau gwybod a oedd y parciau carafanau yn Talybont wedi cyfranu at gael diffibulator yn y pentref. Cytunodd y Cyng. Steffan Chambers gysylltu gyda Mrs Amanda Matthews ynglyn ar mater yma. Cafwyd wybod bod y Grwp uchod yn teimlo bod ganddynt ddim y gallu proffesiynol i dynnu cynllun allan gyda’r maes parcio newydd a cytunwyd bod y mater yma yn dod yn nol i’r Cyngor ond bod y Cyngor yn rhoid y cais yn enw y Grwp Gwella er mwyn cael mynd allan am grantiau.
C   Neuadd Bentref

Darllenwyd e-bost oedd Mrs Denise Stone, Rheolwraig caffi y neuadd wedi ei anfon yn gofyn i’r Cyngor dalu am deunydd llawr newydd yn y caffi oherwydd bod yr un hen ddim i fyny i safon a cytunwyd peidio a gwneud dim nes byddai y Cyngor wedi cael gweld mantolen ariannol pwyllgor y neuadd ag hefyd y gytundeb ag felly cytunwyd bod pwyllgor y neuadd yn talu y gost ar hyn o bryd, eisiau gwybod a fyddai y Cyngor yn fodlon archebu potiau blodau i’w gosod o amgylch y Gofeb a bod yn gyfrifol am archebu mwy o flodau yn y dyfodol a cytunwyd i hyn a cytunodd y 

Cadeirydd ymhellach fod yn gyfrifol am y mater hwn, cafwyd wybod bod gwaith plastro angen ei wneud ar wal y gegin fach a datganodd y Cyng. Owen Gwilym Thomas bod y gwaith hwn yn mynd i gael ei gario allan gan wirfoddolwyr, eisiau gwybod a oedd y Cadeirydd  yn mynd i chwystrellu chwynladdwr ar y chwyn ar wal y neuadd a cytunwyd i hyn, a fyddai posib tynnu y giat fawr ar fynedfa y neuadd i ffwrdd a gwrthodwyd hyn ag hefyd a oedd posib gosod plac yn y neuadd a oedd wedi dod o Eglwys Llanenddwyn i gofio am y rhai a laddwyd yn y rhyfel a cytunwyd i hyn.
D   Archwilio’r llochesi bws, mynwentydd a parciau chwarae  

Adroddodd y Cyng. Sian Edwards ei fod wedi gwneud yr archwiliad uchod ar ran y Cyngor ac adroddodd fel a ganlyn - bod y lloches bws yn Talybont yn iawn a bod y gwair o’i amgylch angen ei dorri unwaith yn rhagor a bod y blodau yn edrych yn hardd iawn, ‘roedd tu cefn i’r toiledau angen cael ei chwystrellu hefo chwynladdwr. ‘Roedd y lloches bws yn y pentref yn iawn ond bod angen tocio y planhigyn yn nol a cytunodd y Cadeirydd ar is-Gadeirydd ofalu am hyn, roedd gardd Penybont yn daclus iawn, ‘roedd Parc Morlo yn daclus iawn, ‘roedd y ddau barc chwarae yn iawn ond bod y moch daear yn nol yn y parc chwarae newydd. ‘Roedd y fynwent gyhoeddus yn daclus iawn ond bod angen dau polyn ffens newydd a rhwbio lawr canllaw sydd yn mynd i’r ffos a cytunodd y Cadeirydd ofalu am y gwaith hwn. ‘Roedd mynwent Llanddwywe yn daclus iawn a mynwent Llanenddwyn yn daclus iawn. Cytunodd y Cyng. Sion Ifor Williams wneud yr archwiliad y mis nesa.

E   Datblygu Maes Parcio
Fel ac oedd wedi cael ei adrodd yn flaenorol pan yn trafod y Grwp Gwella bod y mater yma yn dod yn nol i’r Cyngor ac adroddodd  y Cadeirydd y byddai yn cysylltu gyda cyfaill iddo a oedd yn arbennigwr yn y maes hwn a byddai ef ar Cyng. Edward Williams yn ei gyfarfod ar y safle.
F     Goleuon Stryd
Adroddodd y Cyng. Owen Gwilym Thomas bod angen golau stryd lawr y ffordd am ystad dai Glan Rhos am ei fod yn dywyll iawn pan mae rhywun yn cerdded adra. Adroddwyd ymhellach bod y mater hwn wedi cael ei drafod o’r blaen yn mis Mehefin 2016 a bod ateb wedi dod o Gyngor Gwynedd yn datgan oherwydd pellter rhwng cyffordd ffordd Tyddyn Llan/Eglwys a Ffordd Glan Rhos ar golau stryd presennol bod cais y Cyngor i osod golau ar y ffordd hon yn disgyn i ddosbarth golau troedffordd ag felly yn gyfrifoldeb ar y Cyngor hwn i’w osod a’i ariannu.
G    Cynllun Cyfieithu Cymunedol Llywodraeth Cymru
Adroddodd y Clerc ei bod wedi cael gwybod bod y cynllun uchod ddim ond yn berthnasol i rhai mudiadau oedd yn cychwyn gyda cyfieithydd am y tro cyntaf a nid oedd yn bosib cael cymorth os oedd cyfeithydd wedi bod yn dod i’r cyfarfodydd yn barod.
H    Rheolau’r Cyngor
Ddim i’w adrodd ar y mater uchod.
 I     Deffibulator y Pentre

Adroddwyd bod un wedi ei osod yn y pentref yn barod oedd y Cyngor wedi ei archebu a’i osod yn garej Smithy.

J      Cyfarfod Bwrdd Hamdden Harlech ac Ardudwy
Oherwydd bod neb o’r Cyngor wedi mynychu cyfarfodydd Bwrdd yr uchod, adroddodd y Clerc ei bod wedi cael copi o gofnodion y ddau gyfarfod sydd wedi cael eu cynnal a bod ddim llawer i adrodd yn nol o’r cyfarfodydd hyn arwahan bod Roc Ardudwy wedi gwneud colled eleni ond bod Bryn Fon a Gwybdaith Hen Fran yn y Castell ar yr 23ain o Fedi a bod ticedi ar gael yn nawr a bod gan Roc Ardudwy aml i ddigwyddiad arall yn cymeryd lle i hel arian. Bod y ddesg, 

cyfrifiadur a cabinet llyfrau mewn lle ar gyfer y gwasanaeth llyfrgell ond bod rhai manylion terfynnol angen eu trafod e.e pryd mae Cyngor Gwynedd yn anfon yr arian ar gyfer hyn iddynt. Adroddodd y Clerc ei bod wedi derbyn yr anfoneb am yr ail daliad o’r cynllun precept a cytunwyd ei dalu mis nesa ynghyd a gweddill y ceisiadau ariannol ag hefyd bod angen hysbysu Aelodau y Bwrdd mae ddim ond am flwyddyn oedd y trefniant yma yn parhau a byddai angen iddynt fynd drwy’r broses eto os oeddynt am i’r trefniant barhau. Cytunwyd y byddai rhaid cynnal cyfarfod cyhoeddus ynglyn ar mater yma cyn gwneud penderfyniad os byddant yn gofyn i’r Cyngor fynd i mewn i’r un trefniant gyda hwy eto.

K     Hyfforddiant Un Llais Cymru - Bermo 27.9.17
Atgoffwyd y canlynol gan y Clerc sef y Cadeirydd, Is-Gadeirydd, y Cyng. Sian Edwards, Edward Williams, Michael Treganza a Owen Gwilym Thomas eu bod wedi rhoi eu henwau i lawr i fynychu yr hyfforddiant uchod yn Bermo a bod yr hyfforddiant yn cychwyn am 6.30 o’r gloch yn Theatr y Ddraig.
9.10  GOHEBIAETH                       
A    Cyngor Gwynedd - Adran Priffyrdd a Bwrdeistrefol

Wedi derbyn llythyr gan yr uchod yn diolch i’r Cyngor am gytuno i fynd i bartneriaeth i gadw toiled Talybont yn agored am y flwyddyn sydd i ddod ag yn datgan fydd yr un trefniadau yn parhau yn y flwyddyn 2018/19 a bydd swm y cyfriniadau yn aros yr un faint ag eleni. Hefyd cafwyd wybod mae’r camau nesaf fyddai yr Adran yn cychwyn cynnal trafodaethau gyda’r Cymunedau hynny sydd wedi datgan diddordeb mewn cymryd mwy o gyfrifoldeb am y ddarpariaeth er mwyn eu cynnal i’r dyfodol. Cytunwyd bod angen cymeryd hyn i ystyrieth a clustnodi £4,000 yn y gyllideb ddechrau flwyddyn nesa ar gyfer y toiledau.
B    Cyngor Gwynedd - Adran Priffyrdd a Bwrdeistrefol

Wedi derbyn e-bost ynghyd a llun gan y Swyddog Llwybrau yn dangos y gwaith a gariwyd allan gan gweithwyr y Cyngor i atgyweirio y llwybr troed ger yr ysgol gynradd ag hefyd yn datgan ei bod yn mynd i gysylltu gyda’r Adran Eiddo/Addysg ynglyn a chyflwr y wal. Datganodd y Clerc bod y Swyddog Llwybrau wedi gofyn a fyddai modd i’r Cyngor Cymuned gymeryd drosodd y cyfrifoldeb am y llwybr hwn a cytunwyd i wneud hyn.

C     Mrs. M.A. Jones
Wedi derbyn llythyr gan yr uchod yn datgan ei diolch am y gwaith cyflym a gafodd ei wneud o dorri llwybr cyhoeddus ger ei chartref mor sydyn.

D     Y Lleng Prydeinig

Wedi derbyn llythyr gan Mr. Trefor Roberts, Cadeirydd yr uchod yn datgan ei fod wedi cael gwahoddiad i ymweld ar gwaith oedd yn cael ei wneud ar y Gofeb yn y pentref ag eisiau gyfleu ei ddiolchiadau ar ran Y Lleng Prydeinig am y gwaith da oedd wedi cael ei wneud.

E      Un Llais Cymru

Wedi derbyn rhybudd gan yr uchod bod cyfarfod o bwyllgor Ardal Meirionnydd o Un Llais Cymru yn cael ei gynnal yn Nolgellau ar y 26ain o’r mis hwn am 7.00 o’r gloch.

9.11  ADRODDIAD Y TRYSORYDD
Adroddodd y Trysorydd bod £7,779.59 yn y cyfrif rhedegol, £7,543.18 yn y cyfrif wrth gefn a £38.75 yng nghyfrif y Cadeirydd.

Anfonebau angen eu talu ers y cyfarfod diwethaf
Mrs Annwen Hughes       -   £294.00 (cyflog) + £246.30 costau = £540.30 (Gorffennaf ag Awst)
Mr. Roy Carter                 -    £180.00 - torri gwair mewn amrywiol lefydd yn yr ardal (Mehefin, Gorffennaf a Awst)

Swyddfa Archwilio Cymru - £136.50 - archwiliad allanol 2016/17

Un Llais Cymru                    -   £80.00  - tal cwrs hyfforddiant x 2

Mr. Gary Martayn          -     £425.00  - torri gwair y parciau chwarae (5 gwaith)

Evergreen
            -      £210.00  - torri gwair y fynwent gyhoeddus x 4 a torri gwrych a clerio llwybr
 Evergreen
            -      £290.00  - torri gwair mynwent Llanenddwyn x 2

 Evergreen
            -      £290.00  - torri gwair Llanddwywe x 2

Derbyniadau ers y cyfarfod diwethaf

Cyllid a Thollad          - £436.25 - ad-daliad T.A.W
Cyngor Gwynedd - £14,871.00 - hanner y precept

Adroddodd y Trysorydd ei bod wedi derbyn llythyr gan yr Archwilwyr Allanol, cwmni BDO, yn datgan bod yr archwiliad blynyddol wedi cael ei orffen ganddynt a bod ddim mater wedi dod i’w sylw ynglyn ar archwiliad a bod angen yn nawr cymeradwyo y ffurflen flynyddol gan y Cyngor. Cytunwyd i gymeradwyo y ffurflen flynyddol yn unfrydol gan yr Aelodau. Hefyd adroddodd y Trysorydd ei bod wedi gosod hysbysiad diwedd yr archwiliad ar y ddau hysbysfwrdd am 14 diwrnod o’r 31ain o Orffennaf tan y 14eg o Awst a bod neb o’r cyhoedd wedi gofyn gael gweld y cyfrifon yn yr amser penodedig yma.
Anfonebau wedi eu talu ers y cyfarfod diwethaf

Catrin Soraya Williams - £156.12 - gwasanaeth cyfieithu

9.12  UNRHYW FATER ARALL
Cafwyd wybod bod y giat sydd ar y llwybr sydd yn mynd o Dalybont ac yn dilyn yr afon Ysgethin ag yn gallu mynd dros y Bont Goch i ffordd Tyddyn Felin yn cael ei gadael yn agored yn aml iawn a bod y giat dan sylw yn agor i’r ffordd a ddim i’r llwybr. Cytunwyd gofyn i’r Adran Priffyrdd a fyddai yn bosib gwneud y giat i agor y ffordd arall oherwydd bod y ffordd dan sylw digon cul yn barod.
Cafwyd wybod bod wal wedi disgyn i’r ffos ger ystad Bryn Heulog a gofynnwyd i’r Clerc gysylltu gyda’r Adran Priffyrdd ynglyn a hyn.

Eisiau gadael i Network Rail wybod bod angen torri y llwybr sydd yn mynd o Penywern dros y lein ag i lawr am Caerelwan angen ei dorri.

Cafwyd wybod bod gyrrwr wedi bron a mynd oddi ar y ffordd ger Bryn Bwyd yn ystod y glaw trwm a cytunwyd bod y Clerc yn anfon at yr Adran Priffyrdd yn gofyn iddynt edrych i mewn i leihau y dwr sydd yn dod i’r ffordd ar dywydd garw yn y fan hyn.

